
Caibidil 1

Réamhrá/Cúlra

D’ullmhaigh GMIT an scéim seo faoi Alt 11 d’Acht na dTeangacha Oifigiúla 2003 (“a ndéantar tagairt dó ina dhiaidh seo mar an Acht”). Forálann Alt 11 do scéim reachtúil a ullmhú ag comhlachtaí poiblí a mhionsonraíonn na seirbhísí a chuirfidh siad ar fáil:

· trí mheán na Gaeilge

· trí mheán an Bhéarla, agus

· trí mheán na Gaeilge agus an Bhéarla

agus na bearta atá le glacadh lena chinntiú go gcuirfear seirbhís ar bith nach bhfuil á cur ar fáil ag an gcomhlacht trí mheán na Gaeilge ar fáil mar sin laistigh d’amfhráma comhaontaithe.

1.1
Treoirlínte d’Ullmhú Scéime

Forálann Alt 12 den Acht d’ullmhú treoirlínte ag an Aire Gnóthaí Pobail, Tuaithe agus Gaeltachta agus dá n-eisiúint do chomhlachtaí poiblí chun cuidiú leo dréachtscéimeanna a ullmhú. Tá an scéim seo dréachtaithe tar éis dul i gcomhairle le neacha léinn, baill fhoirne agus ionadaithe páirtithe leasmhara. D’fhoilsigh an Institiúid fógra poiblí freisin faoi Alt 13 ar 21 Nollaig 2004, a thug cuireadh aighneachtaí a chur isteach maidir le hullmhú na dréachtscéime faoi Alt 11 ó pháirtithe leasmhara ar bith.

Tá an scéim faoi chomaoin ag na haighneachtaí sin agus ag na tuairimí agus moltaí a chuir baill fhoirne agus neacha léinn isteach. Tugadh cuireadh chun cruinnithe ar 24 Feabhra 2005 do gach ball foirne agus lena linn cuireadh faisnéis ar fáil dóibh maidir leis na himpleachtaí a bhaineann le hAcht na dTeangacha Oifigiúla 2003 agus iarradh orthu moltaí agus smaointe a chur in iúl. Rinneadh suirbhé foirne chun inniúlachtaí reatha agus spéis i gcoitinne a mheas. Iarradh ar na príomhpháirtithe leasmhara/custaiméirí aighneachtaí a chur isteach freisin. Tá an Institiúid buíoch as an am agus an iarracht a thug gach duine a bhí i gceist sa phróiseas seo.

Leagann an scéim amach na spriocanna atá curtha roimpi aici féin don chéad tréimhse trí bliana agus cuireann na réimsí tosaíochta in iúl. Beidh an fhreagracht as monatóireacht agus athbhreithniú ar Bhainistíocht Shinsir na hInstitiúide.

1.2 
Ábhar na Scéime Teanga

Is trí Bhéarla den chuid is mó atá na seirbhísí a chuirtear ar fáil faoi láthair. Tá líon teoranta de bhaill fhoirne ag an Institiúid a bhfuil cumas labhartha Gaeilge acu agus is lú fós an líon le cumas scríofa.

Dá bhrí sin is é atá socraithe gurb iad na tosaíochtaí don scéim seo ná:


1. Feabhas a chur ar chumas Gaeilge na foirne


2. Feasacht a chruthú i measc na foirne uile ar ábhar agus ar chuspóir na scéime


3. Tacsheirbhísí dátheangacha scríofa a chur ar fáil do neacha léinn, laistigh den scéim,


    mórthimpeall na gclár oideachais

4. Seirbhís theoranta duine-le-duine a chur ar fáil i réimsí sonracha, ar féidir a thógáil uirthi i   scéimeanna ina dhiaidh seo.

5. Pleanáil chun cumas Gaeilge chéimithe a mhéadú i réimsí roghnaithe.

1.3 
Dáta Tosaithe na Scéime

Tá an scéim seo daingnithe ag an Aire Gnóthaí Pobail, Tuaithe agus Gaeltachta. Cuirfear tús leis an scéim ar 28 Meán Fómhair 2005 agus beidh sí i bhfeidhm go ceann tréimhse 3 bliana ón dáta sin nó go dtí go mbeidh scéim nua daingnithe ag an Aire de bhun Alt 15 den Acht, cibé ceann díobh is luaithe.

1.4
Forbhreathnú ar GMIT

1.4.1
An Institiúid

Is Institiúid Teicneolaíochta í GMIT atá suite ar cheithre champas ag Bóthar Bhaile Átha Cliath, Cluain Mhuire Gaillimh, Caisleán an Bharraigh agus Leitir Fraic. Tá údarás aici atá tarmligthe ó Chomhairle na nDamhachtainí Ardoideachais agus Oiliúna (HETAC) chun a cuid dámhachtainí féin a dhéanamh ag Leibhéil 6-9 (i.e. ón Ardteastas go Máistir). Cuireann sí raon leathan de chláir léinn ar fáil i nGnó, Innealtóireacht, Eolaíocht, na Daonnachtaí, Óstán & Lónadóireacht agus Eolaíochtaí Banaltrachta & Sláinte. Tá 8292 neach léinn aici ar chláir léinn lánaimseartha, cheardaíochta, ACCS agus pháirtaimseartha agus breis agus 900 ball foirne. Trína hAonad Forbartha tacaíonn sí, ar bhonn tráchtála, le Nuálaíocht, Fiontraíocht, Taighde, Sainchomhairliúchán agus Forbairt Réigiúnach.

1.4.2
Ráiteas Misin

Misean GMIT

Ag GMIT forbraímid deiseanna foghlama fadsaoil trínár dteagasc agus ár dtaighde agus trí thacú le forbairt réigiúnach.

Fís GMIT

· Tá agus beidh an léann mar chroíghníomhaíocht na hInstitiúide, a thugann neacha léinn, baill fhoirne agus an réigiún le chéile chun eolas a roinnt, a chur i bhfeidhm, a thástáil agus a chruthú;

· Leanfaidh GMIT de bheith ag forbairt mar eagraíocht réigiúnach a bhfuil fócas idirnáisiúnta aici atá tiomnaithe do shaibhriú pearsanta agus gairmiúil a cuid neach léinn, do riachtanais a cuid réigiún, do thosaíochtaí náisiúnta agus do dheiseanna domhanda;

· Déanfaidh GMIT peirspíochtaí agus ionchais a cuid páirtithe leasmhara a mhúnlú agus a fhreagairt araon agus oibreoidh sí i gcomhar leo chun freastal ar a gcuid riachtanas;

· Mar eagraíocht a mhaoinítear go poiblí, beidh GMIT cuntasach as cur i ngníomh an pholasaí náisiúnta agus déanfar í a mhaoiniú de réir a cumas agus a hacmhainneacht chun spriocanna náisiúnta a bhaint amach. Cuirfidh sí lena maoiniú poiblí trína cuid gníomhaíochtaí fiontraíocha agus bainfear úsáid as an ioncam a ghinfear chun seirbhísí dár neacha léinn a fheabhsú.

Céannacht GMIT

Tá GMIT bródúil as a céannacht agus a ról mar Institiúid Teicneolaíochta. Tá sí bródúil as a cuid daoine agus a cuid éachtaí agus tá muinín aici as a cumas chun aghaidh a thabhairt ar dhúshlán na todhchaí. Tá an Institiúid tiomanta do:

· Pobal léinn a fhorbairt atá ag obair de réir caighdeáin gnímh agus cuntasachta atá dúshlánach agus soiléir;

· Treoshuíomh gairmiúil ár gclár léinn go léir a chur chun cinn ionas go dtugann siad pas don ionad oibre dár neacha léinn;

· Rochtain agus dul chun cinn trínár struchtúir dámhachtaine atá ilchampais, ildisciplíneach agus il-leibhéil a éascú;

· Tacú le forbairt eagraíochta a chuireann fáilte roimh athrú, dhúshlán, nuálaíocht agus fhiontraíocht agus a chuireann chun cinn iad;

· Oscailteacht, solúbthacht agus comhoibriú a chothú trí oibriú atá foireannbhunaithe agus comhpháirtíoch a chur chun cinn;

· Cur le haeráid de chomh-mheas atá comhalartach san eagraíocht.

De réir théarmaí Altanna 29 agus 30 d’Acht na gCáilíochtai (Oideachas agus Oiliúint), 1999, tá údarás tarmligthe ag Institiúid Teicneolaíochta na Gaillimhe-Maigh Eo ón gComhairle Dámhachtainí Ardoideachais agus Oiliúna (HETAC) chun dámhachtainí a dhéanamh do chláir mhúinte ag leibhéil 6, 7, 8 agus 9 den chreat NQAI don bhliain acadúil 2004/5 agus ina dhiaidh sin.

1.4.3
Custaiméirí agus Cliaint

Is iad príomhchustaiméirí na hInstitiúide ná a cuid neach léinn a bhfuil dualgas sonrach cúraim uirthi ina leith. Déanann sí idirghníomhú freisin le hinstitiúidí oideachais eile agus le háisínteachtaí agus leis an bpobal i gcoitinne. Cuimsíonn a heochairbhonn cliaint agus custaiméara:

· An Roinn Oideachais

· HETAC/CDAOO

· Institiúid Innealtóirí na hÉireann

· TEAGASC

· Institiúídí Teicneolaíochta eile

· Institiúidí Ardoideachais eile

· Scoileanna Dara Leibhéil

· Coistí Gairmoideachais

· Údaráis Áitiúla

· IDA

· Údarás na Gaeltachta

· Bord Fáilte Éireann

· Cumann Tráchtála agus Tionscail na Gaillimhe

· Ceardchumainn

· IBEC

· Fiontraíocht Éireann

· FÁS

· An Chomhairle Oidhreachta

· Ionad Scánnán na Gaillimhe

· Bord Fáilte an Iarthair

· Coláiste Talmhaíochta an Chreagáin

· Forum for Letterfrack

· Connemara West

Bainfidh na tiomantais do chaighdeán seirbhíse custaiméara atá glactha ag Institiúid Teicneolaíochta na Gaillimhe-Maigh Eo maidir le seachadadh seirbhísí dár gcustaiméirí leis na seirbhísí sin, bíodh siad á seachadadh i nGaeilge nó i mBéarla.

1.4.4
Measúnú ar an Méid a bhfuil Seirbhísí ar Fáil cheana féin trí Ghaeilge

Is é príomhfheidhm na hInstitiúide ná cláir d’ardchaighdeán oideachais a chur ar fáil trí Bhéarla (agus líon beag trí Ghaeilge de réir éilimh) dá cuid neach léinn agus is mar sin a bheidh an cás  sa todhchaí atá infheicthe. Tá formhór mór na gclár seo ar fáil trí Bhéarla, agus níl ach dhá chlár ar fáil trí Ghaeilge amháin, mar atá:

Baitsiléir Ealaíon (Onóracha) i nGnó agus Cumarsáid

Ard-Dioplóma Iarchéime i nGaeilge Fheidhmeach agus Aistriúchán (

Tá an cúrsa seo á reáchtáil i gcomhpháirtíocht le Europus Teo agus le tacaíocht ó Údarás na Gaeltachta).

Dá bhrí sin cuirtear na seirbhísí a bhaineann le formhór cláir na hInstitiúide ar fáil den chuid is mó trí Bhéarla amháin faoi láthair. Tá na seirbhísí don phobal i gcoitinne, do na páirtithe leasmhara agus d’áisínteachtaí eile beagnach go léir trí Bhéarla amháin (féach Aguisín 1 le haghaidh sampla de na seirbhísí a sholáthraíonn cuid de Scoileanna/Fheidhmeanna na hInstitiúide).

1.4.5 Feidhmeanna agus Ranna


Réimse Feidhme

Roinn






Clárú



Riarachán Acadúil





Leabharlann

Caisleán an Bharraigh

Innealtóireacht





Gnó





Eolaíocht





Ríomhaireacht





Daonnachtaí





Oideachas Aosach





Banaltracht

Leitir Fraic


Dearadh & Déanamh Troscáin

Daonnachtaí


Daonnachtaí





Ealaín & Dearadh





Scannán & Teilifís

Óstán & Lónadoireacht
Turasóireacht & Áineas





Óstán & Lónadóireacht





Fáiltíocht

Forbairt


Eastáit





Tadhall Tionsclaíoch





Taighde





Oideachas Aosach & Leantach





Cuideachta Lónadóireachta GMIT





Forbairt Fiontraíochta agus Gor

Gnó



Cuntasaíocht





Gnó





Margaíocht





Feidhmiúcháin Ríomhaireachta Gnó

Innealtóireacht


Innealt. Shibh. & Staidéar Tógála





Innealt. Mheicniúil & Thionsclaíoch





Leictreonaic





Ceardanna

Eolaíocht


Eolaíocht Aiceanta





Eolaíochtaí Beatha





Eolaíocht Ríomhaireachta

Airgeadas


Airgeadas





Acmhainní Daonna





Seirbhísí TE

Foghlaim agus  Teagasc
Seirbhísí do na Neacha Léinn





Forbairt Foirne

Caibidil 2

Soláthar de Sheirbhísí/Ghníomhaíochtaí Ginearálta Institiúideacha

Leagann an chaibidil seo amach córas na dteangacha oifigiúla a oibríonn an Institiúid maidir le soláthar ginearálta a cuid seirbhísí. Leagann Caibidil 3 amach an staid i dtaca le soláthar seirbhísí/gníomhaíochtaí ag Ranna ar leith laistigh den Institiúid.

2.1
Bealaí Cumarsáide leis an bPobal/Faisnéis don phobal faoi chríochnú na scéime

Faoi chríochnú na scéime cuirfear cumarsáid na hInstitiúide leis an bpobal i gcoitinne i dtaca le faisnéis ghinearálta a bhaineann lena cuid seirbhísí ar fáil i mBéarla agus i nGaeilge araon trí mheán:

· Bróisiúir, foirmeacha iarratais & bileoga faisnéise (mar atá rianaithe in altanna ina dhiaidh seo)

· Foilseacháin (Féach freisin 2.2.6)

· Preaseisiúintí corparáideacha

· Láithreán gréasáin – Faisnéis Ghinearálta.


Cuirfear óráidí nó ráitis ar fáil s(n)a teanga(cha) ina dtabharfar iad.

2.2
Seirbhísí Lán-dátheangacha

Is é polasaí na hInstitiúide go mbeidh dul chun cinn suntasach déanta maidir le seirbhísí lán-dátheangacha trí mheán na Gaeilge agus an Bhéarla faoi chríochnú na scéime sna réimsí seo a leanas:

2.2.1
Láithreán Gréasáin

Beidh gach faisnéis ghinearálta ar fáil go dátheangach ar an láithreán gréasáin. Seasfaidh na comhpháirteanna seo a leanas ar an láithreán gréasáin i mBéárla amháin;

· Comhpháirteanna atá dírithe ar lucht féachana idirnáisiúnta

· Comhpháirteanna ar de shainchineál teicniúil iad

· Cláir léinn atá bunaithe ar an láithreán gréasáin (seachas cláir Ghaeilge a bheidh ar fáil trí Ghaeilge)

· Comhpháirteanna a bhaineann le cláir atá ann cheana nó cláir nua  (seachas iad siúd atá ar fáil trí Ghaeilge). 

2.2.2
Tairseach an Neacha Léinn

Is Inlíon é tairseach an neacha léinn a choinníonn neacha léinn ar an eolas maidir le hacmhainní, áiseanna agus seirbhísí. Beidh sé i gcruth dhátheangach scáthánaithe Gaeilge agus Béarla ar an gcaoi chéanna leis an tairseach teanga atá ar fáil cheana féin go hilteangach. Cuirfear iad siúd atá ag breathnú ar an tairseach trí leathanach fáiltithe dátheangach le rogha idir cnaipe ‘Gaeilge’ nó cnaipe ‘Béarla’ chun tuilleadh faisnéise a rochtain.

2.2.3
Tairseach Teanga

Is acmhainn acadúil ar líne í an tairseach seo le haghaidh neacha léinn atá ag déanamh staidéir ar gach teanga san Institiúid. Is féidir breathnú air i nGaeilge agus i mBéarla.

2.2.4
Naisc le hAcmhainní

Neartóidh agus cothóidh an dá thairseach atá luaite roinn eile de naisc le hacmhainní áisiúla Gaeilge. (Samplaí: innill cuardaigh a bhfuil mód Gaeilge acu, láithreáin gréasáin d’ardchaighdeán, tagairtí ar líne, ranganna teagaisc, ábhair áisiúla foghlama, agus rl)

2.2.5
Bróisiúir, Foirmeacha Iarratais agus Bileoga Faisnéise

Foilseofar iad uile go dátheangach. Beidh a bhformhór faoin gclúdach céanna cé go bhféadfaí foilseacháin níos mó a fhoilsiú ag an am céanna i nGaeilge agus i mBéarla. Maidir le hEolaire na hInstitiúide, beidh na ranna faisnéise ginearálta i mBéarla agus i nGaeilge araon. Beidh sonraí cúrsa i dteanga a seachadta. Beidh bróisiúir atá dírithe ar mhargadh idirnáisiúnta i mBéarla amháin. Foilseofar tuarascálacha shainchomhairleoirí agus tuarascálacha teicniúla tiomnaithe sa teanga inar chéadchuireadh i láthair iad.

2.2.6
Foilseacháin Eile Institiúide

Ní dóigh leis an Institiúid go mbeidh na hacmhainní ann le linn saolré na scéime seo chun foilseacháin amhail doiciméid inmheánacha teagaisc agus faisnéise, foilseacháin inmheánacha agus lámhleabhair a bhaineann le cláir ar leith léinn a aistriú go Gaeilge.

2.3
Fógraí ó Bhéal

Is é polasaí na hInstitiúide oibriú i dtreo a chinntiú go mbeidh gach fógra ó bhéal réamhthaifeadta dár gcustaiméirí i nGaeilge agus i mBéarla. Bainfear an aidhm sin amach faoi chríochnú na scéime reatha.

An córas láimseála guthaithinte teileafóin faoi láthair:

· Feidhmíonn sé trí Bhéarla amháin ach tá ar a chumas feidhmiú in ilteangacha. Is é atá mar aidhm againn go n-oibreoidh sé i nGaeilge agus i mBéarla araon faoi chríochnú na scéime.

· Oibríocht /Lasc-chlár Fáiltithe

Cinnteoidh an Institiúid go bhfógróidh an oibríocht/lasc-chlár fáiltithe ainm na hInstitiúide i mBéarla agus i nGaeilge araon agus déanfar oiliúint chun gur féidir glaonna i nGaeilge a aistriú go dtí baill fhoirne atá in ann déileáil le ceist i nGaeilge.

· Toisc go bhfeidhmíonn an Institiúid i gceantar abhanntraí ina bhfuil Gaeltacht láidir, Gaelscoileanna beomhara agus grúpaí Gaeilge pobalbhunaithe, tabharfar an suntas iomchuí don Ghaeilge ag príomhimeachtaí mar shearmanais bhronnta céime trí chuid de na príomhaithisc, ar nós ceann an Stiúrthóra, Chathaoirleach an Bhoird Bhainistíochta agus daoine eile amhail ionadaithe HETAC, tugtha i nGaeilge nó go dátheangach. Tá sé seo faoi réir ag an gcoinníoll go mbeidh daoine mar sin nach bhfuil fostaithe ag GMIT in ann é sin a dhéanamh.

Caibidil 3

Achoimre ar na Seirbhísí/Ghníomhaíochtaí atá Curtha ar Fáil ag Ranna

3.1
Réamhrá

Insíonn an Chaibidil seo an staid maidir le soláthar seirbhísí/idirghníomhaíocht sheachtrach na Ranna laistigh den Institiúid agus leis an bpobal i gcoitinne. Liostaíonn sí na bearta atá á nglacadh aici chun cloí leis an Acht agus luann na réimsí tosaíochta le haghaidh gníomhaithe faoin scéim seo.

3.1.1
Tosaíocht don Scéim seo

Is iad tosaíochtaí na scéime ná;

1.
Cur le cumas na hInstitiúide le seirbhísí a sholáthar i nGaeilge agus i mBéarla

2.
Feasacht na foirne ar an scéim a mhéadú trí ionduchtúchán agus trí chumarsáid rialta

3.
Cur le hinniúlacht na foirne i nGaeilge trí oiliúint agus trí fhorbairt

4.
Seirbhísí do neacha léinn a fhorbairt trí dhoiciméadú dátheangach agus trí sheirbhís theoranta ó bhéal duine-le-duine i réimsí ainmnithe

5.
Méadú a dhéanamh ar líon na gcúrsaí inar féidir lena gcéimithe a gcuid oibre a dhéanamh go maith trí Ghaeilge

3.2
Oifig an Chláraitheora

3.2.1
Seirbhísí Acadúla

Tá Oifig an Chláraitheora freagrach as earcú, clárú agus measúnú neach léinn. Chuige sin fógraíonn sí cúrsaí, eagraíonn cuairteanna ar scoileanna agus cuireann Eolaire ar fáil. Faoi chríochnú na scéime, beidh an clárú agus an doiciméadú tacaíochta le haghaidh  scrúduithe, atá faoi smacht ag GMIT, dátheangach go hiomlán. Déanfar cuairteanna ar scoileanna Gaeltachta agus Gaelscoileanna i gceantair neamhGhaeltachta trí Ghaeilge.

3.2.2
An Leabharlann

Is ceann de na réimsí tosaíochta í seo chun seirbhísí dátheangacha do na neacha léinn agus don fhoireann a fhorbairt. I dtosach beidh bileoga faisnéise le fáil go dátheangach agus faoi chríochnú na scéime beidh ball den fhoireann ar fáil chun seirbhís duine-le-duine i nGaeilge a sholáthar ag amanna ainmnithe (scaipthe thar an tseachtain uile), a chuirfear in iúl d’úsáideoirí.

3.3
An Oifig Forbartha

3.3.1
An tAonad Tadhaill Tionsclaíoch

Tacaíonn an tAonad Tionsclaíoch le hoiliúint Thionsclaíoch/Ghnó agus le sainchomhairliúcháin, le haistriú teicneolaíochta agus le forbairt pobail. Comhthadhlaíonn sé le háisínteachtaí forbartha, trádála agus le heagraíochtaí gairmiúla agus le grúpaí ionadaíocha dá leithéid.

Má bhíonn seirbhís oiliúna nó sainchomhairliúcháin ag teastáil i nGaeilge, sannfar baill fhoirne le Gaeilge don tasc, má bhíonn siad le fáil.

3.3.2
Taighde

Scaipeann an tAonad Taighde faisnéis maidir le cláir taighde. Tacaíonn sé le tograí taighde, earcú taighdeoirí agus déanann monatóireacht agus bainistiú ar thionscnamh, dhul chun cinn agus scor chlár.

Tacaíonn sé le feabhsú na hacmhainne taighde. Má bhíonn Gaeilge ina riachtanas inmhianaithe do thionscadal taighde, luafar Gaeilge mar riachtanas in earcú taighdeoirí do thionscadail mar sin laistigh de chreat na nósanna imeachta náisiúnta comhaontaithe le haghaidh earcaíochta.

3.3.3
Fiontar agus Gor

Spreagann agus cuireann an tAonad Fiontair agus Goir fiontraíocht chun cinn ar fud na hInstitiúide. Eagraíonn sé cláir Fhorbartha Fiontair agus bainistíonn an próiseas goir.

3.3.4
Oideachas Aosach agus Leantach

Fógraíonn an t-aonad sin cúrsaí, eagraíonn tráthnónta faisnéise do neacha léinn ionchasacha agus cuireann Eolaire d’Oideachas Aosach agus Leantach ar fáil, atá dátheangach.

3.3.5
An tAonad Foirgneamh agus Eastát

Cuireann an tAonad Foirgneamh agus Eastát doiciméadú le haghaidh  tairiscintí ar fáil do chonarthaí tógála agus cothabhála aguis tá sé freagrach freisin as comharthaíocht. Tá an phríomhchomharthaíocht dátheangach. Ach is i mBéarla amháin atá roinnt comharthaí.

3.3.6
Cuideachta Lónadóireachta GMIT Teo.

Tá an Chuideachta Lónadóireachta freagrach as reáchtáil an Chaifitéire a bhíonn ar oscailt do bhaill fhoirne agus do na neacha léinn araon. Cuireann sé seirbhís chuimsitheach ar fáil ó 8.30am go dtí 9.00pm (Aoine 6.00pm). Déanann sé freastal freisin ar imeachtaí agus chruinnithe speisialta ar nós iad siúd a thionóltar i Seomra an Bhoird agus san Fhorhalla freisin. Beidh na gnáthchláir bhia dátheangach.

3.4
Na Scoileanna

Is iad na scoileanna agus na hionaid champais eile a thugann faoi chroíghníomhaíocht na hInstitiúide. Faoi struchtúr ‘rannach agus ionaid’ cuirtear cúrsaí ar fáil i raon leathan de dhisciplíní faoi na ceannteidil leathana chineálacha Eolaíocht, Ríomhaireacht, Innealtóireacht, Gnó, Daonnachtaí, Ealaín & Dearadh, Óstán & Lónadóireacht agus Banaltracht & Eolaíochtaí Sláinte.

Tá gach ceann de na cláir léinn trí Bhéarla seachas dhá cheann. Faoi láthair bíonn gá ag na cúrsaí a chuirtear ar fáil trí Ghaeilge le cuid mhaith cur chun cinn chun inmharthanacht a choinneáil. I láthair na huaire, níl aon fhianaise ann ar éileamh ar chúrsaí trí Ghaeilge a sheasfadh leis an infheistíocht bhreise ba ghá le haghaidh cúrsaí dá leithéid. Ach déanfar monatóireacht ar an scéal go bliantúil agus tabharfar cúrsaí breise isteach de réir mar a bheidh dóthain éilimh anna agus faoi réir ag maoiniú a bheith ar fáil d’fhorbairt chúrsa (féach freisin 4.1). Lena chois sin, táthar ag dréim le méadú ar an éileamh ar chúrsaí trí Ghaeilge mar thoradh ar an Acht.

Cuirfear tús leis an bpróiseas chun seirbhísí tacaíochta labhartha dátheangacha duine-le-duine trína hoifigí scoile le linn saolré na chéad scéime ach nach dtiocfaidh chun críche go dtí go mbeidh scéimeanna ina dhiaidh seo ag feidhmiú. Cuirfear an próiseas sin chun cinn trí pholasaí iomchuí athleagain amach agus earcaíochta.

3.5
An Oifig Airgeadais

3.5.1
Airgeadas

Tá an Oifig Airgeadais freagrach as gach soláthar agus íocaíocht agus, dá bhrí sin, fógraíonn sí conarthaí, cuireann doiciméid tairisceana ar fáil, íocann sonraisc, tuarastail agus ullmhaíonn na cuntais bhliantúla. Cloífidh sí leis na nósanna imeachta fógraíochta atá comhaontaithe agus cinnteoidh sí go mbeidh aon cheann de na foirmeacha caighdeánacha dátheangach.

3.5.2
Acmhainní Daonna

Tá an roinn seo freagrach as folúntais do bhaill fhoirne a fhógairt, foirmeacha iarratais a chur ar fáil, mionsonraí poist agus agallaimh a shocrú. Tá sí freagrach freisin as leas na foirne agus as araíonacht. Cloífidh sí leis na slata tomhais fógraíochta atá comhaontaithe, cuirfidh foirmeacha iarratais dátheangacha ar fáil ach ní bheadh na hacmhainní aici le linn na scéime seo chun sonraí poist a chur ar fáil i nGaeilge ach amháin i gcásanna ar leith (ar nós léachtóirí i nGaeilge) nuair is croíriachtanas í an Ghaeilge. Beidh sonraí poist eile le fáil i nGaeilge i scéim sa todhchaí. Cuirfear agallaimh ar fáil i nGaeilge ar iarratas faoi réir ag fógra roimh ré ón agallaí maidir lena rogha teanga.

Comhlíonfaidh nósanna imeachta Acmhainní Daonna cuspóirí na scéime, faoi réir ag creat de nósanna imeachta náisiúnta earcaíochta, trí pholasaithe iomchuí earcaíochta, láithriú inmheánach agus athleagain amach a chur i bhfeidhm le linn tréimhse na scéime seo agus scéimeanna ina dhiaidh sin. Déanfaidh sé tadhall leis an aonad forbartha foirne chun na cuspóirí a bhaint amach.

3.5.3
TE

De réir mar a insealbhófar córais nua ríomhaire beidh siad ‘comhoiriúnach don dátheangachas’ go hiomlán. Faoi chríochnú na scéime, beidh seirbhísí agus córais tacaíochta idirghníomhacha ríomhaire ar fáil go dátheangach ar bhonn céimnithe.

· de réir mar a chuirtear seirbhísí nua leis

· de réir mar a dhéantar uasghrádú ar sheanseirbhísí

3.6
Múineadh agus Foghlaim
3.6.1
Seirbhísí do na Neacha Léinn

Cuirtear raon leathan de sheirbhísí do na neacha léinn ar fáil ar bhonn lánaimseartha a chuimsíonn na réimsí Cóiríocht, Sláinte, Comhairleoireacht, Gairmeacha Beatha, Rochtain, Míchumas, Neacha Léinn Aibí, Tacaíocht Foghlama agus Séiplíneacht. Tá bileoga faisnéise le fáil go dátheangach agus faoi chríochnú na scéime beidh ball foirne ar fáil chun seirbhís duine-le-duine i nGaeilge a thabhairt ag amanna ainmnithe (scaipthe thar an tseachtain), a gcuirfear úsáideoirí ar an eolas fúthu.

3.6.2
Forbairt Foirne

Tacaíonn an Oifig Forbartha Foirne le sprioc na hInstitiúide le cinntiú go mbeidh gach deis ag an bhfoireann na scileanna, eolas agus saineolas a aimsiú le gur féidir leo a gcuid dualgas a chomhlíonadh go héifeachtach agus a bpoitéinseal iomlán a bhaint amach.

Ag teacht le ceanglas an Achta, cuirfidh an Oifig Forbartha Foirne gach deis ar fáil don fhoireann le cur ar a gcumas seirbhís a chur ar fáil trí Ghaeilge (féach Roinn 4.3).

3.7
Achoimre ar an bPlean le haghaidh Cur i nGníomh
Mar achoimre, faoi chríochnú na scéime foilseoidh gach réimse feidhmeach an doiciméadú tacaíochta seo a leanas go dátheangach:

· Bróisiúir

· Bileoga Faisnéise

· Eolaire ar bith (e.g. Oideachas Aosach agus Leantach)

· Preaseisiúintí

· Eolas Ginearálta Láithreáin Gréasáin

Ní thionólann an Institiúid cruinnithe poiblí i gceantair Ghaeltachta. Ach reáchtálfar cruinnithe dírithe ar bith trí Ghaeilge a thionólfar i Scoileanna sa Ghaeltacht nó i nGaelscoileanna lasmuigh den Ghaeltacht.

Caibidil 4

4.1
Feabhsú Seirbhísí atá le Soláthar go Dátheangach
Glacann GMIT leis go mba cheart go dtabharfaí soláthar seirbhíse i nGaeilge isteach de réir a chéile sna cúrsaí atá á dtairiscint aici chun freastal ar an éileamh a bhfuil dréim leis ag eascairt as an Acht. Creideann GMIT gurb é an cur chuige ciallmhar ná comhoibriú le hinstitiúidí tríú leibhéil eile chun an soláthar seo a optamú. Chun é sin a bhaint amach, tá tús curtha le comhráite le Comhairle Stiúrthóirí na nInstitiúidí Teicneolaíochta a bhfuil mar aidhm leo an fhreagracht sa réimse sin a scaradh de réir láidreachtaí na nInstitiúidí difriúla. Don chéad scéim roghnófar trí réimse ghairmiúla (e.g. Banaltracht, Ríomhaireacht agus Airgeadas) agus forbrófar modúl tacaíochta amháin nó sraith de mhodúil a dhéanfar a thairiscint a thabharfaidh an deis do neacha léinn oiriúnacha a chuirfidh isteach ar na modúil tacaíochta sin a bheith inniúil ar a ngnó sna réimsí sin a dhéanamh trí Ghaeilge.

Chun é sin a bhaint amach is é atá molta ná go dtabharfaidh Comhairle Stiúrthóirí na nInstitiúidí Teicneolaíochta aghaidh air sin mar thionscadal ar leith. Beidh gá cumais na nInstitiúidí éagsúla a tharraingt le chéile agus é mar chuspóir cúrsaí a thairiscint sna trí réimse ainmnithe, ar nós iad siúd a bhfuil tagairt dóibh thuas, a mbeidh cumas oibre trí Ghaeilge ag a gcuid céimithe. D’fhéadfaí cur leis an tionscadal píolótach sin le linn scéimeanna ina dhiaidh seo le cúrsaí ainmnithe breise a chuimsiú. Is gá dóthain maoinithe a bheith ag an tionscadal agus beidh sé sin mar ábhar aighneachta ar leith.

4.2
Feabhsú na Seirbhísí Tacaíochta

Is dearbhthosaíocht é sin le linn na chéad scéime. Cé go bhfuil líon áirithe foirne a bhfuil cumas réasúnta i nGaeilge acu, tá sé beagnach cinnte go mbeidh an líon a bheidh sásta a bheith bainteach go deonach sna figiúirí singil (ísle). Ar feadh achar na scéime seo, mar shampla, beidh gá aistriúchán gach doiciméid ábhartha a chur amach ar chonradh (Tuarascáil Bhliantúil, bróisiúir, agus rl)

4.3
Earcaíocht

Beidh ceanglais na hInstitiúide maidir le comhlíonadh a cuid dualgas faoin Acht i gceist in earcaíocht na hInstitiúide, go háirithe i bpríomhréimsí mar rúnaíocht, fáiltiú agus cásanna sonracha áirithe (e.g. léachtóireacht i nGaeilge), áit a mbeidh an Ghaeilge ina ceanglas sonrach. Cuirfidh an tAonad Acmhainne Daonna na bearta seo a leanas i bhfeidhm ionas go ndéanfar líon dóthain foirne le cumas Gaeilge a earcú agus a choinneáil laistigh den Institiúid chun freastal ar an éileamh:

· Mar chuid dá polasaí earcaíochta fógróidh an Institiúid, faoi réir ag éileamh agus laistigh de chreat na nósanna imeachta earcaíochta náisiúnta comhaontaithe, comórtais le haghaidh ball foirne le hoibriú trí Ghaeilge, nuair nach mbeidh daoine oiriúnacha le fáil trí chomórtais leibhéil-iontrála ghinearálta.

· Cuirfear láithriú iomchuí foirne a bhfuil an cumas sin acu i bhfeidhm ar fud na hInstitiúíde de réir mar a bhíonn éileamh air. Déanfaidh an polasaí sin optamú ar infhaighteacht seirbhísí trí Ghaeilge. Mar chomhlánú air sin, déanfar baill fhoirne a bhfuil eolas oibre ar an nGaeilge acu a láithriú thar na ranna éagsúla chun tacú leis na tiomantais atá leagtha amach sa scéim seo. 


Cuirfear deiseanna forbartha ar a súile do gach earcach chun a gcumas Gaeilge a fheabhsú.

4.4
Oiliúint agus Forbairt Foirne

Tá an Institiúid tiomanta go leanúnach d’oiliúint oiriúnach a sholáthar agus tacaíonn sí le forbairt na foirne uile. Tá coiste Gaeilge bunaithe aici le feidhmiú ar chur i ngníomh an Achta agus chun an scéim a ullmhú.

Oibreoidh an coiste i gcomhar leis an Oifig Forbartha Foirne agus leis an Roinn Acmhainní Daonna chun:

· Deonaigh a lorg ar fud na hInstitiúíde le seirbhísí a sholáthar agus le cabhrú chun an scéim a chur i ngníomh agus chun acmhainní a chur ar fáil do na baill fhoirne sin (e.g. foclóirí Gaeilge, agus rl).

· Roghanna oiliúna a phlé le baill fhoirne a bhfuil spéis acu ann agus cláir fhorbartha a chur i bhfeidhm laistigh de Phlean Straitéiseach GMIT.

· Measúnú a dhéanamh ar ranganna Gaeilge labhartha atá ar siúl cheana féin laistigh den Institiúid (e.g. ranganna tráthnóna a reáchtálann Roinn an Oideachais Aosaigh agus Leantaigh, agus ranganna neamhfhoirmiúla comhrá).

· Faoi réir ag éileamh agus ag buiséid fhorbartha, cúrsaí breise intí a fhorbairt agus a dhearadh ag leibhéil éagsúla i nGaeilge. Beidh an bhéim ar scileanna labhartha agus éisteachta, ach tabharfar aird freisin ar Ghaeilge scríofa. Beidh na cúrsaí déanta d’aonturas le bheith oiriúnach don láthair oibre agus an bhéim, mar shampla, ar théarmaí riaracháin. Déanfar scrúdú ar an bhféidearthacht go bhféadfaí roinnt cúrsaí a reáchtáil le linn an lae agus ag am lóin.

· Smaoineamh ar chúrsaí intí a chur ar bun (e.g. le haghaidh fáiltithe agus feidhmeanna tiomnaithe eile) le háisínteachtaí eile ar nós HSE agus CGO, agus rl.

· Feasacht ar theanga a chur san áireamh mar chuid dá hionduchtúchán bliantúil do bhaill fhoirne nua.

· Creidiúnú a sholáthar de réir mar is iomchuí do chúrsaí ar tugadh fúthu.

4.5
Polasaí maidir le Cruinnithe Poiblí

Ní thionólann an Institiúid cruinnithe poiblí sa Ghaeltacht agus tionólann sí gach ceann dá cruinnithe poiblí i mBéárla. Ach féach 3.2.2 agus 3.7. 

4.6
Logainmneacha Gaeltachta

Bainfidh an Institiúid úsáid as Logainmneacha oifigiúla cheantar Gaeltachta, [mar a d’fhógair an tAire in Ordú (Ceantair Ghaeltachta) Logainmneacha 2004] do chríocha oifigiúla.

Caibidil 5

Monatóireacht & Athbhreithniú

Déanfaidh an Grúpa Bainistíochta Sinsir laistigh den Institiúid athbhreithniú leanúnach ar fheidhmíocht éifeachtach na scéime. Déanfar an dul chun cinn a thaifeadadh sa Tuarascáil Bhliantúil. Déanfaidh na Cinn Roinne atá freagrach go príomha as cur i ngníomh na scéime agus as tuairisciú ar bhonn rialta dá gCeann Scoile/Feidhme an fheidhm monatóireachta ó lá go lá laistigh dá réimsí féin.

Caibidil 6

An Scéim Chomhaontaithe a Phoibliú

Déanfar ábhair na scéime seo chomh maith le tiomantais agus forálacha na scéime a phoibliú don phobal i gcoitinne trí mheán:-

· Preaseisiúint;

· Seoladh Oifigiúil na Scéime;

· Forálacha a fhógairt;

· Scaipeadh ar na háisínteachtaí agus ar na chomhlachtaí poiblí iomchuí;

· Láithreán gréasáin.

Tá cóip den scéim seo curtha chuig Oifig Choimisinéara na dTeangacha Oifigiúla.

	Aguisín 1

	
	
	
	

	Sampla de na Seirbhísí ó Scoileanna agus Lársheirbhísí Eile

	
	
	
	

	Seirbhís a Chuirtear ar Fáil do Neacha Léinn
	I mBéarla
	I mBéarla
	I nGaeilge

	agus do Dhaoine agus Chomhlachtaí Seachtracha
	amháin
	agus i nGaeilge
	amháin

	
	 
	 
	 

	Cúrsaí Lánaimseartha – raon leathan a chuimsíonn Gnó,
	
	 
	 

	Na Daonnachtaí, Innealtóireacht, Eolaíocht, Ríomhaireacht,
	
	 
	 

	Ealaín & Dearadh, Eolaíochtaí Banaltrachta agus Sláinte,
	
	 
	 

	BA i Gnó agus Cumarsáid
	 
	 
	

	 
	 
	 
	 

	Cúrsaí Páirtaimseartha
	
	 
	 

	Tráthnónta/Laethanta Faisnéise
	
	 
	 

	Óstú Comhdhálacha
	
	 
	 

	Áirithint Seomraí
	
	 
	 

	Léachtaí Oscailte
	
	 
	 

	
	 
	 
	 

	Laethanta Oscailte
	
	 
	 

	Cainteanna do Scoileanna
	
	 
	 

	
	 
	 
	 

	1 Eolas d’Iarratasóirí
	
	 
	 

	2 Láithreachais do Scoileanna
	
	 
	 

	3 Eolas Láithrithe
	
	 
	 

	4 Eolas Ionad Taighde Iarthar na hÉireann
	
	 
	 

	5 Taighde agus Comhairleacht
	
	 
	 

	6 Cúrsaí For-rochtana
	
	
	 

	7 Scrúdaitheoireacht Eachtrach
	
	 
	 

	8 Rannpháirtíocht i gComórtais/Imeachtaí
	
	 
	 

	9 Moltóireacht ar Chomórtais
	
	 
	 

	10 Gníomhaíochtaí Forbartha Curaclaim
	
	 
	 

	11 Imeachtaí Deimhnithe Cúrsaí
	
	 
	 

	12 Ballraíocht i gCumainn/gComhairlí Gairmiúla
	
	 
	 

	13 Tadhall le Comhlachtaí Seachtracha
	
	 
	 

	14 Ballraíocht i Sainghrúpaí Oibre
	
	 
	 

	15 Ballraíocht i bPainéil Agallaimh
	
	 
	 

	16 Eolas do Thionscal
	
	 
	 

	17 Doiciméid Cheannaigh/Tairisceana
	
	 
	 

	18 Bialanna/Beár/Lónadóireacht d’Imeachtaí
	
	 
	 

	19 Fiontraíocht agus Tionscnamh & Forbairt Gnólachtaí
	
	 
	 

	20 Tadhall le Tionscal
	
	 
	 

	
Comhairle faoi Thadhall le Tionscal
	 
	
	 

	21 Seirbhísí do Neacha Léinn
	
	
	

	22 Próiseas Tairisceana
	
	
	

	23 Seirbhís Leabharlainne
	
	
	

	        Catalóg/Leideanna Leabharlainne ar líne


	
	
	

	
	I mBéarla

amháin
	I mBéarla

agus i nGaeilge
	I nGaeilge

amháin

	Inmheánach
	
	
	

	1 Boird Scoileanna agus Chlár
	
	 
	 

	2 Grúpaí Oibre
	
	 
	 

	3 Cláir Mhúinte
	
	 
	 

	4 Cláir Thaighde
	
	 
	 

	5 Eolas do Neacha Léinn
	
	 
	 

	6 Eolas don Fhoireann
	
	 
	 

	7 Láithrithe Neach Léinn
	
	 
	 

	8 Scrúduithe agus Measúnuithe
	
	 
	 

	9 Ceannach
	
	 
	 

	10 Athbhreithniú ar Chláir
	
	 
	 

	11 Tuarascálacha Bliantúla
	
	 
	 

	12 Cláir agus Buiséid
	
	 
	 

	13 Pleananna Forbartha Foirne
	
	 
	 

	14 Tuarascálacha Ad Hoc
	
	 
	 

	15 Forbairtí Curaclaim/Cláir Nua
	
	 
	 

	
Forbairtí Curaclaim/Cláir Nua (go hannamh)
	
	 
	

	16 Staitisticí faoi Chláir
	
	 
	 

	17 Comhairliúchán
	
	 
	 

	18 Comhairle faoi Ghairmeacha Beatha
	
	 
	 

	19 Baincéireacht
	
	 
	 

	20 Ceaintín
	
	 
	 

	21 Séiplíneacht
	
	 
	 

	22 Spóirt
	
	 
	 

	23 Comhairle faoi Shláinte agus Shábháilteacht
	
	 
	 

	
Ráitis Sláinte agus Sábháilteachta 
	 
	
	 



